
 
 

                                       

 

 

«Քայլ առ քայլ» բարեգործական հիմնադրամ  

 

«Նախադպրոցական հաստատության մանկավարժական 

աշխատողների մասնագիտական կարողությունների և 

հմտությունների զարգացման» ծրագիր  

 

 

ՀԵՏԱԶՈՏԱԿԱՆ ԱՇԽԱՏԱՆՔ 

 

Թեմա՝       <<Ազգային  տոների և  ծեսերի    կազմակերպման  

առանձնահատկությունները    կրթական  

գործընթացում>> 

 

Դաստիարակ՝  Քրիստինե  Պարոնյան 

Մանկապարտեզ՝  <<Սյունիքի  մարզի  Գորիս քազաքի թիվ 4 

ՆՈՒՀ>>   ՀՈԱԿ-ի կազմում ընդգրկված 

Հարթաշեն բնակավայր                                  

 

 

2023թ. 



2 
 

ԲՈՎԱՆԴԱԿՈՒԹՅՈՒՆ 

 

ՆԵՐԱԾՈՒԹՅՈՒՆ ……………………………………………………………………….... 3 

ԳԼՈՒԽ 1. ԱԶԳԱՅԻՆ ՏՈՆԵՐՆ ՈՒ ԾԵՍԵՐԸ ………..………………………...…….. 5 

1․1 . Տեառնընդառաջ ..…………………..…………………․․…………………..…….. 7 

1․2 . Բարեկենդան …………………...…………………․․․․․․․․․․․․․․․․․․․․……..…….... 9 

1․3 . Սուրբ զատիկ…………….………………․․․․․․․․․․․․…………………..…..……..10 

2. ԳԼՈՒԽ 2. ՏՈՆԵՐԻ ԵՎ ԾԵՍԵՐԻ  ԿԱԶՄԱԿԵՐՊՄԱՆ ԱՌԱՆՁՆԱՀԱՏ-

ԿՈՒԹՅՈՒՆՆԵՐԸ ……………..…………….......………………………………….. 12 

2․1 . Ծիսական խաղերի իրականացում …….........……․․․․․․․․․․․․………..………. 13 

3. ԳԼՈՒԽ 3. ՀԵՏԱԶՈՏՈՒԹՅԱՆ ԸՆԹԱՑՔԸ ․․․․․․․․․․․․․․․․․․․․․․․․․․․․․․․․․․․․․․․․․․․․16 

3․1 . Անցկացրած պարապմունքի վերլուծություն ․․․․․․․․․․․․․․․․․․․․․․․․․․․․․․․․․․․․․16 

ԵԶՐԱԿԱՑՈՒԹՅՈՒՆ ………………...……………...………………………………….. 18 

ԳՐԱԿԱՆՈՒԹՅԱՆ ՑԱՆԿ …………………………..…………………………...……... 19 

 

 

 

 

 

 

 

 

 

 

 

 

 

 

 

 

 

 

 



3 
 

ՆԵՐԱԾՈՒԹՅՈՒՆ 

 

Ազգային ժողավրդական տոները ազգային մշակույթի կարևորագույն 

դրսևորումներից են, որոնցում խտանում են անցյալը, աշխարհայացքը, պատմությունն 

ու գեղագիտական ընկալումները իրենց ողջ բավականությամբ։ 

Թեման ընտրելիս   հաշվի եմ  առել  թեմայի  արդիականությունը:  

Արդի հասարակության   համար  կարևորագույն   խնդիրներից  է   բարոյական  

ազգային նորմերի   ճիշտ արժևորումը  և  նոր  սերունդների  դաստիարակության  

գործում  դրանց  կիրառումը: Ազգային ծեսերն ու տոները երեխայի ընտանիքի և 

համայնքի կարևոր ու պարբերաբար կրկնվող երևույթներն են, երեխան դրանց 

առնչվում է նույնիսկ մինչև մանկապարտեզ գալը։ 

Հետազոտության նպատակն է ուսումնասիրել ազգային տոներն ու ծեսերը, 

դրանց կազմակերպման առանձնահատկությունները կրթական գործընթացում:  

Քանի որ Հայաստանը ապրում է դժվարին ժամանակներում և ազգային 

արժեհամակարգի ձևավորում և զարգացում է պահանջում, նպատակահարմար եմ գտել 

իմ հետազոտական աշխատանքի արդյունքում տեսնել ազգայի ծեսերի կարևորության 

մասին ամփոփ բնութագիր։ 

Յուրաքանչյուր ոք, ով  մուտք է  գործում  կրթական  միջավայր, ունի  

առաքելություն` այն  է  կրթելու   և դաստիարակելու  հայրենիքին   արժանի, բարոյական, 

ազգային  և  ավանդական  արժեքները  բարձր  պահող  անհատներ:  Յուրաքանչյուր   

անձի,  երեխայի  մեջ  պետք է  սերմանել  սեր  հայրենիքի  և ազգի  նկատմամբ, իսկ  

ժամանակի ընթացքում  այս  սերը  պետք  է  մեծացնել  և ավելացնել: Մեր երկրում 

երեխաների մեջ     ազգային արժեքների ձևավորումը ներառված է Հայաստանի 

Հանրապետության պետական չափորոշչում, և  որպես բովանդակային բաղադրիչ, 

հաշվի առնելով երեխաների  կարողունակությունները`  պետք է  ունենալ  

համապատասխան վերջնաարդյունքներ: 

Ազգային արժեքները  կարևոր նշանակություն ունեն եւ  ձևավորվում են պատմական 

զարգացման ընթացքում: Նրանք կազմում են ներկա կեցության հիմքը և բնականոն 

գոյության և զարգացման երաշխիքը: 

Անձի բազմակողմանի ձևավորման և զարգացման համար կարևոր է նրա 

արժեհամակարգում  բարոյական, գեղագիտական, հոգևոր,մշակութային արժեքների 

ընկալումը:Այսօր աճող  սերնդի դաստիարակության գործն ընթանում է տարբեր 

հանգամանքների ազդեցությն ներքո` ազգային, մշակութային,ընտանեկան,կրթական և 

այլն: Հաշվի առնելով այս բազմաթիվ հանգամանքները` մանկավարժության համար 

խնդիր է դառնում երեխաների ազգային գիտակցության  ձևավորունը սեփական 

ժողովրդի    պատմության ու մշակութային հենքի վրա: 

Մանկավարժի առաքելություններից մեկն էլ երեխայի մեջ իր ազգին  բնորոշ 

բարոյական եւ հոգևոր արժեքների ձևավորումն ու զարգացումը սերմանելն  է:Նրա 

խնդիրն է պահպանել եւ փոխանցել  այն արժեքները, որոնք ժառանգել ենք մեր 

նախնիներից: Ազգային արժեք են  իհարկե մեր ազգային տոներն ու ծեսերը: 

ԳԼՈՒԽ 1. ԱԶԳԱՅԻՆ ՏՈՆԵՐՆ ՈՒ ԾԵՍԵՐԸ 

 

Կրթական  համակարգի հենց առաջին օղակից` մանկապարտեզից է սկսվում 

մանկան աշխարհճանաչմանն ուղղված տարրական գիտելիքների յուրացումը: 

Հիմնականում այստեղ է ձևավորվում նրա վերաբերմունքը աշխարհի, մարդկանց, 

շրջապատի նկատմամբ:Այստեղ է, որ նրա մեջ սերմանվելու են մարդուն այսօր այնքան 

անհրաժեշտ բարության առաջին հատիկները: Հայ երեխայի բարության ու 

առաքինության առաջին սերմնացանը   քրիստոնեական տարրական գիտելիքների 

ուսուցումն է: Հայ երեխային անհրաժեշտ է հայեցի կրթություն ու դաստիարակություն 

և մենք` մանկավարժներս պարտավոր ենք ըստ արժանվույն կատարել մեզ վստահված 

գործը, այսինքն հայ մանուկներին դաստիարակել հայեցի և քրիստոնեաբար: 

Մշակույթը  չէր պահպանվի, եթե գոյություն չունենային սերնդեսերունդ նրա 

փոխանցման միջոցները: Մշակույթի փոխանցման ձևերի մեջ կարևոր դեր ունեն 

ծեսերը և ազգային տոները: Մենք հայերս մեր հիշողության, մեր պատմության  տերն 

ենք ու ժառանգորդը` Հայկ Նահապետից  մինչև հավերժություն:Մենք պետք է ուժ  

առնենք մեր ազգային արժեքներից` նրանցից վերցնենք լավագույնը, ազգային 

մտածողության շարժառիթներն ու ուղենիշները: Երեխաների աշխարհընկալման, 

գեղագիտական  ճաշակի ձևավորման համար առանձնահատուկ նշանակություն ունեն 

ազգային տոները, ընտանեկան հանդիսությունները, տաղավար տոներին նվիրված 

հետաքրքիր միջոցառումները: Երեխաների գեղագիտական և քրիստոնեական 

դաստիարակության գործում անգնահատելի նշանակություն ունեն ընտանեկան, 

ժողովրդական, ազգային հանդիսությունների մանկականացված միջոցառումները: 

Դրանք հոգեհարազատ են երեխաներին, քանի որ այս դեպքում նրանք դառնում են 

մասնակից և կատարող: Ազգային արժեք են նաև ծեսերը: Մշակույթը չէր պահպանվի  և 

սերնդեսերունդ չէր փոխանցվի, եթե գոյություն չունենային դրան նպաստող որոշակի  

միջոցներ, որոնցից կարող ենք առանձնացնել պատմության ընթացքում ձևավորված 

ծեսերը: Ծեսն իրենից ներկայացնում է ավանդական կրոնական արարողություն, որին 

հավատացյալները վերագրում են մոգական հատկություններ: Ծեսը լայն տարածում  

ունի կրոնում, կենցաղում: Այն խորհրդանշական ձևերով վերարտադրում է ժողովրդի 

անցյալի կարևոր փուլում կատարված   իրադարձությունները և դրանց միջոցով 

ապահովում է ազգի, ժողովրդի միասնականությունը: Հայոց եկեղեցում ծեսերը 

հաստատել, սահմանել և կարգավորել  են կաթողիկոսները` համաձայն 

Աստվածաշնչյան մեկնությունների: Այս գործում մեծ  ներդրում են ունեցել  Գրիգոր 

Լուսավորիչ    և Ներսես Մեծ կաթողիկոսները: Հայոց  ազգային տոներն ու ծեսերը  

տարբեր ժամանակներում  տարբեր   դրսևորումներ են ունեցել: Սակայն այդ տոների 

արմատներն  այնքան  խորն են եղել ժողովրդի ինքնագիտակցության   մեջ, որ 

ժամանակի կրոնական փոփոխությունները նույնպես չեն  կարողացել  ազդել  դրանց 

վրա: Հայկական մշակույթը  հնուց ի վեր   մինչ օրս  էլ աչքի է ընկնում  իր բազմաթիվ ու 

յուրօրինակ ազգային տոներով: Մենք բոլորս այս  տոները  նշում ենք, որպես  

քրիստոնեական և եկեղեցական տոներ, սակայն այս  տոների մեծ մասը գալիս է դեռևս 

նախաքրիստոնեական  ժամանակներից: Ժողովրդի մեջ  տոները նշելու  ձգտումը  շատ 

մեծ է, և տոնը  ոչ թե հայտարարված  տոնական օրն է, այլ` այդ օրվա բովանդակությանը  

և ժողովրդի մշակութային  նորմերին համապատասխան  տոնա ծիսական 

արարողակարգը: Հայ ազգային տոներն  ունեն  ծիսական արարողակարգ: Այդ տոներից 

են Նոր տարին, Սուրբ ծնունդը, Տեառնընդառաջը, Բարեկենդանը, Ծաղկազարդը, 

Համբարձումը, Վարդավառը: Մարդիկ այնքան  էին հավատում ծեսերի  զորությանը, որ  

հնարել էին  անձրևաբեր և  անձրևախափան  ծեսերը` որպեսզի կարողանային ծեսերի  

միջոցով կարգավորել  բնության երևույթները:  

Ծեսերը աչքի են ընկնում իրենց պատմական և ճանաչողական արժեքներով: 

Դրանք ստեղծվում են ոչ թե պատահական դեպքերի շուրջ, այլ ժողովրդի համար 

կենսական նշանակություն ունեցող իրադարձությունների կապակցությամբ: Ծեսերի 

շնորհիվ պահպանվել և սերնդե-սերունդ են փոխանցվել ազգային կյանքի բոլոր էական 

կողմերը ու ազգային առանձնահատկությունները: Դարերի ընթացքում հարատևած 

ծեսերի բովանդակությունն իր բազմակողմանի ազդեցությունն է ունեցել առօրյա 

կյանքի և կենցաղի վրա: Ծեսը ներառում է վարքի այն ձևերը, որոնք իրենց էությամբ 

նշանային են, խորհրդանշական: «Ծես» հասկացության տակ սովորաբար ենթադրվում 

է ստանդարտ, հաստատուն գործունեության հետևողականությունը, որն ունի 

արարողական բնույթ: Ծեսը լայն տարածում ունի հավատալիքներում, կրոնում, 

կենցաղում: Ծեսը խորհրդանշական ձևերով վերարտադրում է նաև ժողովրդի անցյալի 

կարևոր փուլում կատարված իրադարձությունները և դրանց միջոցով ապահովում 

ազգի, հասարակության միասնականությունը: Ծեսերն աչքի են ընկնում իրենց 

պատմական և ճանաչողական արժեքներով: Եթե մշակույթի ժառանգորդման առաջին 

ձևը համարենք ծեսը, ապա երկրորդը ծիսակարգն է: Այն ներառում է ավանդական 

գործողություններ, որոնք ուղեկցում են մարդուն կյանքի և գործունեության կարևոր 

պահերին: Ծեսերը անգնահատելի դեր ունեն՝ յուրովի լրացնելով ավանդույթի 

ընդհանուր կողմերը, որի շնորհիվ ավանդույթը դառնում է միասնական մի 

ամբողջություն: Դրանցում ժողովուրդը հանդես է գալիս որպե՛ս ստեղծագործ, որպե՛ս 

գործիչ, որպե՛ս քննադատ Ա.Կ.Գեղամյան, [Ծեսը, ծիսակարգը և սովորությունը՝ որպես 

մշակույթի ժառանգման և փոխանցման մեխանիզմներ]: Նախադպրոցական տարիքի 

երեխաների ներդաշնակ հոգևոր զարգացման կարևոր խնդիրներից մեկը ազգային 

մշակույթի յուրացումն է՝ ծեսեր, տոներ, որտեղ նրանք դառնում են այս ամենը կրող և 

ակտիվ փոխանցող: Ազգային ծեսերը այն միջավայրն է, որը մանկան ընդհանուր 

զարգացման համար ստեղծում է պարարտ հող: Այն ծեսերը և տոները, որ հայ 

ժողովուրդը նշում էր դեռևս 100 տարի առաջ, շատ քիչ են պահպանվել մեր կենցաղում: 

Հայաստանի Հանրապետության առանձին մարզերում շարունակում են նշել 

Վարդավառը, որոշ տեղերում (մասնավորապես Գեղարքունիքի մարզ), մասամբ նշում 

են Համբարձումը, իսկ Զատկի, Տյառնընդառաջի, Սուրբ Խաչի որոշ ծեսեր պահպանվել 

են համարյա ամենուր: Ուսումնասիրողները հայ ժողովրդի տոնացույցում 

բացահայտում են նրա վաղնջական շերտերը, տեսնում արևի ու կրակի, ջրի ու հողի 

պաշտամունքին նվիրված հանդիսություններ: Իրենց ծագումով դրանց զգալի մասը 

գալիս են մեր ժողովրդի ձևավորման շրջանից և պատմության ընթացքում 

ձևափոխությունների ենթարկվելով մինչև այսօր հնարավորություն են տալիս վերլուծել 

և թափանցել մեր մշակույթի վաղնջական շերտերը: 

 

1.1. Տեառնընդառաջ 

Հայ Առաքելական Եկեղեցին Տյառնընդառաջը տոնում է փետրվարի 14–ին, 

Քրիստոսի ծննդից` հունվարի 6-ից քառասուն օր հետո: Այն անշարժ տոն է: Երբ 

Մարիամն ու Հովսեփը քառասնօրյա Հիսուսին բերում են տաճար, ընդառաջ է գալիս 

Տիրոջ գալստյանն սպասող Սիմեոն ծերունին, գրկում մանկանը և գոհություն ու փառք 

տալիս Աստծուն, որ իրեն արժանի դարձրեց Փրկչին տեսնելու: Այստեղից էլ տոնի 

անունը« Տեառնընդառաջ` Տիրոջն ընդառաջ: Տոնական հանդիսությունները, սակայն 

ունեն հնագույն ավանդույթներ և առնչվում են կրակի մաքրագործող զորության 

հանդեպ ունեցած հավատի հետ: Հեթանոսական կրոնների մեջ մեծ տեղ էր գրավում 

կրակի պաշտամունքը: Կրակը խորհրդանիշն էր Արևի և Լույսի, ինչպես նաև` 

ջերմության: Կրակը համարվում էր նվիրական սրբություն: Ընտանեկան բույնը, երդիկը 

կոչվում է նաև օջախ, ծուխ: Սովորաբար Տյառնընդառաջի հրավառությունը 

վերագրվում է հայոց Տիր, ինչպես նաև Միհր աստծուն: Տիրը երազների մեկնիչն էր և 

պաշտպանը` դպրության ու արվեստի, իսկ Միհրը մարմնավորում էր կրակի ու լույսի 

ուժը: Տոնի գլխավոր նպատակն էր` կրակի միջոցով ազդել սառնամանիքների վրա և 

զորացնել արևի ջերմությունը: Արարողությունները եկեղեցում սկսվում են երեկոյան 

ժամերգությամբ, որից հետո արգելվում է «Լույս զվարթ» շարականը: Փետրվարի 13-ի 

երեկոյան ժամերգությունից հետո տեղի է ունենում նախատոնակ` բաժանում են մոմեր, 

և եկեղեցականը վառում է սեղանի վրա դրված մոմերը: Ժամերգությունից հետո 

հավատացյալները վառում են իրենց մոմերը և տանում տուն: Եկեղեցական 

արարողությունից հետո, հինավուրց սովորության համաձայն, եկեղեցու բակում կրակ 

է վառվում: Հին Ջուղայում փշե դեզը եկեղեցու գավթում պարտավոր էին պատրաստել 

նույն տարում պսակված երիտասարդները: Հանդիսակատարության ժամանակ նույն 

երիտասարդները, վառ մոմերը ձեռքում, շարքով կանգնում էին դեզի առաջ: Երբ 

քահանան, կարգը կատարելով, իր մոմով առաջինը վառում էր դեզը, նրանից հետո 

իսկույն վառում էին նորապսակները, և այլևս ոչ ոք: Երիտասարդները վառած մոմերով 

վերադառնում են տուն, վառում նախօրոք պատրաստված փոքրիկ դեզերը և թռնում 

վրայով: Դեզը վառելու միջոցին հրացաններով կրակում են, որոնց ձայնից շները 

վախենում են և մի կողմի վրա փախչում: Փախած կողմով էլ որոշում են այդ տարվա 

հողային առատությունը: Շիրակում և Բասենում էլ դեզը վառելու իրավունքը տրված էր 

նորապսակներին: Վաղարշապատում և շրջակա գյուղերում նորահարս ունեցող տունը 

դըրընդեզի տոնին հրավիրում էր աղջիկներին և հարսներին: Քավորը բռնում էր 

նորապսակ տղայի ձեռքից, որն էլ բռնած էր լինում նորահարսի ձեռքից, և երեք անգամ 

պտտում դեզի շուրջ, ապա երեք անգամ թռնում էին խարույկի վրայից: Կրակի վրայից 

թռնելը նպատակ ուներ ազատվել չլավից (ոչ լավ, չար բան): Նույն նպատակով էլ վառում 

էին շորի մի մասը, փեշը: Հավաքվածներն ուշադիր հետևում էին ծխի ուղղությանը. այն 

ցույց էր տալիս այդ տարվա առավել բերքառատ գոտին: Անցյալում նորահարսերը 

ճյուղերի վրա տարբեր գույների կտորներ` լաթեր էին կապում, որևէ իղձ պահում մտքում 

և այդ ճյուղը գցում եկեղեցու բակում վառվող խարույկը: Քանի դեռ կրակը վառվում էր, 

կանայք մի սկուտեղի վրա լցրած փոխինդը, աղանձը, չամիչը, ընկույզը, կարմրացրած 

եգիպտացորենը, բոված սիսեռը, դդմի կորիզը և այլն բերում էին, պտտվում կրակի 

շուրջը, մի մասը բաժանում երեխաներին, մյուս մասը ներս տանում: Կրակի մոտ 

շատերը փոխինդ էին շաղախում մեղրով կամ դոշաբով: Տարեկան երկու անգամ` 

Տյառնընդառաջին և Ս. Սարգսին շաղախած փոխինդ ճաշակելն ուղղակի 

անհրաժեշտություն էր:Մեր մանկապարտեզում պարտադիր նշում ենք նաև 

Տեառնընդառաջի տոնը: Մանկապարտեզի բակում կրակ  ենք վառում և շուրջը 

պտտվելով երգում ենք ծիսական երգեր: Դաստիարակների օգնությամբ երեխաները 

ցատկում են կրակի վրայով, տարբեր հատիկային կուլտուրաներից բաղկացած 

հատիկեղենը  սփռում են շուրջը, իբրև առատության խորհրդանիշ: 

 

https://www.qahana.am/post/1716 

 

https://www.qahana.am/post/1716

1.2. Բարեկենդան 

Բարեկենդան նշանակում է բարի կենդանություն: Այն ուրախության ու 

զվարճանքի օր է, հիշեցնում է Ադամի և Եվայի դրախտային կյանքը, երբ նրանք 

ապրում էին վայելքի ու անհոգության մեջ: 

Նախկինում դրանք հեթանոսական տոնախմբությունների օրեր էին, կատարվում 

էին փետրվարին կամ մարտի սկզբին: Տոնը հավանաբար կապ ուներ գարնան սկսվելու 

հետ: Եվ պատահական չէին զվարճությունները, որոնք արթնացող բնությանն ուրախ 

դիմավորելու, մարդկանց վերակենդանացնելու խորհուրդ ունեին: Մարդիկ մաղթում 

էին միմյանց բարի կենդանություն: 

Հետագայում քրիստոնեությունը հարմարեցրեց իրեն և դարձրեց Մեծ 

Պահքի նախորդող շաբաթվա տոն, որը նշվում էր կերուխումով, մասսայական 

խաղերով, մրցումներով, թատերախաղերով, պարերով և այլն: Այն տևում էր երկու 

շաբաթ՝ անմիջականորեն հաջորդելով Ս. Սարգսի տոնինն և ավարտվելով Մեծ 

Պասով: 

Մեծ Պահքին նախորդող կիրակին Բուն Բարեկենդանի օրն էր: Պահքի կարևոր լինելը 

մարդկանց ցույց է տվել Քրիստոս: Նա անապատում 40 օր է անցկացրել: Մարդիկ 

Հիսուս Քրիստոսի օրինակով են պահում Մեծ Պահքը: Մեծ Պահքի 40 օրերին 

գումարվել են նաև Զատիկին նախորդող 9 օրերը, և այն տևում է 49 օր: Մեծ Պահքն 

ավարտվում է Զատիկի` Հիսուս Քրիստոսի Հարության տոնով: 

Բարեկենդանն այնքան սիրված, ժողովրդական, սպասված տոն էր, որ հայ 

ազգի կողմից այն ընկալվում էր որպես ամենաազգային («հայոց ազգի օրեր»), ինչպես 

նաև ամենաերջանկաբեր, խրախճանք, ճոխ ու առատ ուտելիքներ վայելելու տոն, 

պարերի, խաղերի, զվարճահանդեսների, թատերախաղերի, այցելությունների և 

ուրախության երկու շաբաթ: 

Այդ օրերին թույլատրվում էր առատ ուտելիք, կերուխում: 

Նախապատվությունը տրվում էր մսեղենի, կաթնեղենի, յուղի առատությանը: 

Տավարի, ոչխարի և թռչնեղենի մսից պատրաստում էին զանազան ճաշատեսակներ: 

Առաջին օրերին պատրաստում էին մեծ քանակությամբ գաթա ու հալվա: Երեկոյան 

ուտում էին կաթնապուր, մածուն, խաշած ձու: Պատրաստում էին փաթիլա, սըռոն, 

բխբխիկ: Որոշ տեղերում նախապատվությունը տրվում էր փորը ձավարով ու 

զանազան համեմունքներով լցոնած և թոնիրում ամբողջովին խորոված ոչխարին կամ 

տվյալ վայրում առավել սիրված կերակրատեսակներին: Պարտադիր ճաշատեսակը 

խաշիլն էր, որով սկսվում էր տոնը և երկու շաբաթ պատրաստվում բոլոր տներում: 

Ուրախ պարերը Բարեկենդանի խնջույքների անբաժան ուղեկիցներն էին: Պարերը 

սկսվում էին առաջին օրը և օրեցօր աշխուժանում, բազմամարդ դառնում ինչպես 

կատարողներով, այնպես էլ հանդիսատեսներով: Բարեկենդանի գլխավոր 

զվարճությունը, սակայն, դիմակավոր խաղերն ու թատերական ժողովրդական 

ներկայացումներն:  

Մեծ Պահքի (պաս) ամեն կիրակին ուներ իր առանձին տոնատերը: Առաջին 

կիրակին նվիրված էր Արտաքսմանը, երկրորդը` Անառակին, երրորդը` Տնտեսին, 

չորրորդը` Դատավորին, հինգերորդը` Գալստյանը, վեցերորդը` Ծաղկազարդին և 

յոթերորդը` Քրիստոսի հարությանը: Պասի ընթացքում կենդանական ծագում ունեցող 

սնունդ չէին ուտում, այլ միայն բուսական: 

https://hy.armradio.am/2023/02/19/%D5%B4%D5%A5%D5%AE-

%D5%BA%D5%A1%D5%B0%D6%84%D5%AB-

%D5%BD%D5%AF%D5%AB%D5%A6%D5%A2%D5%9D-

%D5%A2%D5%B8%D6%82%D5%B6-

%D5%A2%D5%A1%D6%80%D5%A5%D5%AF%D5%A5%D5%B6%D5%A4%D5%A1%

D5%B6/ 

1.3. Սուրբ Զատիկ  

Հիսուս Քրիստոսի հրաշափառ Հարության տոնը կոչվում է նաև Զատիկ, որը 

նշանակում է զատում, բաժանում, հեռացում մեղքերից եւ վերադարձ առ Աստված: 

Զատիկը Հայ Առաքելական Սուրբ Եկեղեցու 5 տաղավար տոներից մեկն է: Հիսուս 

Քրիստոսի խաչելությունից եւ մահից հետո` երեկոյան, բարեպաշտ մարդիկ Նրա 

մարմինը իջեցրին խաչից եւ դրեցին վիմափոր գերեզմանի մեջ՝ փակելով մեծ քարով: 

Երեք օր հետո` կիրակի առավոտյան, յուղաբեր կանայք` Մարիամ Մագդաղենացին, 

Հակոբի մայր Մարիամը եւ Սողոմեն, գնացին գերեզման՝ անուշաբույր յուղերով օծելու 

Քրիստոսի մարմինը, սակայն զարմանքով տեսան, որ քարայրի մուտքի քարը հեռացված 

է, իսկ գերեզմանը` թափուր: Մինչ նրանք տարակուսում էին, երևացին երկու հրեշտակ 

և ասացին. «Ինչո՞ւ եք ողջին մեռելների մեջ փնտրում: Այստեղ չէ, այլ Հարություն առավ» 

(Ղուկ. 24:5-6): Հարության լուրը կանայք ավետեցին առաքյալներին, որից հետո Հիսուսը 

երևաց նրանց: Քրիստոսի Հարությունը դարձավ քրիստոնեական վարդապետության և 

հավատի հիմքը: «Եթե մեռելների հարություն չկա, ապա և Քրիստոս հարություն չի 

առել: Եվ եթե Քրիստոս Հարություն չի առել, իզուր է մեր քարոզությունը, իզուր է և ձեր 

հավատը» (Ա Կորնթ. 15:13-14): Ս. Հարության տոնի նախընթաց երեկոյան 

եկեղեցիներում մատուցվում է Ճրագալույցի ս. պատարագ, որով սկսվում են 

զատկական տոնակատարությունները: Առավոտյան եկեղեցիներում կատարվում է 

https://hy.armradio.am/2023/02/19/%D5%B4%D5%A5%D5%AE-%D5%BA%D5%A1%D5%B0%D6%84%D5%AB-%D5%BD%D5%AF%D5%AB%D5%A6%D5%A2%D5%9D-%D5%A2%D5%B8%D6%82%D5%B6-%D5%A2%D5%A1%D6%80%D5%A5%D5%AF%D5%A5%D5%B6%D5%A4%D5%A1%D5%B6/
https://hy.armradio.am/2023/02/19/%D5%B4%D5%A5%D5%AE-%D5%BA%D5%A1%D5%B0%D6%84%D5%AB-%D5%BD%D5%AF%D5%AB%D5%A6%D5%A2%D5%9D-%D5%A2%D5%B8%D6%82%D5%B6-%D5%A2%D5%A1%D6%80%D5%A5%D5%AF%D5%A5%D5%B6%D5%A4%D5%A1%D5%B6/
https://hy.armradio.am/2023/02/19/%D5%B4%D5%A5%D5%AE-%D5%BA%D5%A1%D5%B0%D6%84%D5%AB-%D5%BD%D5%AF%D5%AB%D5%A6%D5%A2%D5%9D-%D5%A2%D5%B8%D6%82%D5%B6-%D5%A2%D5%A1%D6%80%D5%A5%D5%AF%D5%A5%D5%B6%D5%A4%D5%A1%D5%B6/
https://hy.armradio.am/2023/02/19/%D5%B4%D5%A5%D5%AE-%D5%BA%D5%A1%D5%B0%D6%84%D5%AB-%D5%BD%D5%AF%D5%AB%D5%A6%D5%A2%D5%9D-%D5%A2%D5%B8%D6%82%D5%B6-%D5%A2%D5%A1%D6%80%D5%A5%D5%AF%D5%A5%D5%B6%D5%A4%D5%A1%D5%B6/
https://hy.armradio.am/2023/02/19/%D5%B4%D5%A5%D5%AE-%D5%BA%D5%A1%D5%B0%D6%84%D5%AB-%D5%BD%D5%AF%D5%AB%D5%A6%D5%A2%D5%9D-%D5%A2%D5%B8%D6%82%D5%B6-%D5%A2%D5%A1%D6%80%D5%A5%D5%AF%D5%A5%D5%B6%D5%A4%D5%A1%D5%B6/
https://hy.armradio.am/2023/02/19/%D5%B4%D5%A5%D5%AE-%D5%BA%D5%A1%D5%B0%D6%84%D5%AB-%D5%BD%D5%AF%D5%AB%D5%A6%D5%A2%D5%9D-%D5%A2%D5%B8%D6%82%D5%B6-%D5%A2%D5%A1%D6%80%D5%A5%D5%AF%D5%A5%D5%B6%D5%A4%D5%A1%D5%B6/

ժամերգություն, Անդաստանի արարողություն, ապա մատուցվում տոնական ս. 

պատարագ: Սուրբ Հարության տոնին հավատացյալները միմյանց ողջունում են 

«Քրիստոս Յարեաւ ի մեռելոց» ավետիսով, պատասխանում՝ «Օրհնեալ է Յարութիւնն 

Քրիստոսի»: Զատկի տոնին հավատացյալները ձու են ներկում: Ներկված ձուն 

համարվում է Հարության եւ նոր կյանքի խորհրդանիշ: Կարմիր գույնը խորհրդանշում է 

խաչյալ Հիսուսի կենդանարար արյունը, որ թափվեց մարդկության փրկության համար: 

Ըստ ս. Գրիգոր Տաթևացու՝ «Միայն Զատկին ենք ձու ներկում, որովհետեւ ձուն օրինակ 

է աշխարհի», և ինչպես իմաստուններն են ասում. «Դրսի կեղևը նման է երկնքին, 

թաղանթը՝ օդին, սպիտակուցը՝ ջրին, դեղնուցն էլ երկիրն է: Իսկ կարմիր գույնը 

խորհրդանշում է Քրիստոսի արյունը: Եվ մենք կարմիր ձուն մեր ձեռքերի մեջ առնելով` 

հռչակում ենք մեր փրկությունը»: Հիսուս Քրիստոսի հրաշափառ Հարության տոնը Հայ 

Եկեղեցին նշում է հիսուն օր շարունակ՝ մինչև Հոգեգալստյան (Պենտեկոստե) տոն: Այս 

ընթացքը կոչվում է Հինանց շրջան կամ Հինունք, որը ծագում է «հիսունք» բառից: 

Հինանց շրջանի քառասուն օրերը Հարուցյալ Քրիստոսի՝ աշակերտներին երևալու և 

Աստծո արքայության մասին վկայություններ տալու հիշատակությունն են (Գործք 1:3), 

իսկ վերջին տասն օրերը նվիրված են Քրիստոսի Համբարձմանը: Հինանց շրջանը 

ավարտվում է Հոգեգալստյան տոնով, որն այս տարի մայիսի 24-ին է: Համբարձումից 

տասն օր հետո, ըստ Քրիստոսի խոստման, առաքյալների վրա իջավ Աստծո Սուրբ 

Հոգին, և զորացած առաքյալները վկայեցին Քրիստոսին ամբողջ աշխարհով: 

ՔՐԻՍՏՈՍ ՅԱՐԵԱՒ Ի ՄԵՌԵԼՈՑ: ՕՐՀՆԵԱԼ Է ՅԱՐՈՒԹԻՒՆՆ ՔՐԻՍՏՈՍԻ: 

Մեծ ոգևորությամբ և խանդավառությամբ ենք մանկապարտեզում նշում Սուրբ 

Զատկի տոնը։ Տոնի նախաշեմին երեխաները պատրաստում են զանազան 

զարդարանքներ։ Նախապատրաստում ենք դատարկ ձվի պատյանները, որոնք իրենց 

ձեռքով գեղեցիկ գույներով նկարազարդում են։ 

Այդ գեղեցիկ գունագեղ ձվերով հետո զարդարում ենք դահլիճում դրված ուռենու 

ճյուղերը։ Նախօրոք դաստիարակի օգնությամբ բամբակի վրա ցանում են ցորեն, գարի, 

որը զատկի խորհրդանիշներից է։ Զատկի օրը դահլիճը համապատասխան ձևավորվում 

է։ Սեղաններին դնում ենք Սուրբ Զատկի տոնին նվիրված ուտելիքներ՝ ներկված ձվեր, 

չամչով փլավ և այլն։ 

https://blognews.am/arm/news/354494/surb-zatiki-

masin.html?fbclid=IwAR2ps8l9sv56JeWAT321y_2IrQkl9E55y6cyyX4F3IJnD6svP9NpEd3

00Zw 

 

https://blognews.am/arm/news/354494/surb-zatiki-masin.html?fbclid=IwAR2ps8l9sv56JeWAT321y_2IrQkl9E55y6cyyX4F3IJnD6svP9NpEd300Zw
https://blognews.am/arm/news/354494/surb-zatiki-masin.html?fbclid=IwAR2ps8l9sv56JeWAT321y_2IrQkl9E55y6cyyX4F3IJnD6svP9NpEd300Zw
https://blognews.am/arm/news/354494/surb-zatiki-masin.html?fbclid=IwAR2ps8l9sv56JeWAT321y_2IrQkl9E55y6cyyX4F3IJnD6svP9NpEd300Zw

ԳԼՈՒԽ 2. ՏՈՆԵՐԻ ԵՎ ԾԵՍԵՐԻ  ԿԱԶՄԱԿԵՐՊՄԱՆ 

ԱՌԱՆՁՆԱՀԱՏԿՈՒԹՅՈՒՆՆԵՐԸ 

 

Նախադպրոցական տարիքի  երեխայի ներդաշնակ հոգևոր զարգացման կարևոր 

խնդիրներից մեկը ազգային մշակույթի յուրացումն է՝ ծեսեր, տոներ, որտեղ նրանք 

դառնում են այս ամենը կրողը ու ակտիվ փոխանցողը: Նախադպրոցական տարիքի 

երեխայի խոսքի զարգացումը ծեսերի, տոների իրագործման ընթացքում տեղի է 

ունենում բնական, հաղորդակցական միջավայրում և մթնոլորտում։ Ծեսի 

կազմակերպման ընթացքում երեխան խոսում և շփվում է հասակակիցների, 

մեծահասակների հետ, և սխալ կլինի մտածել, թե երեխայի խոսքը կարելի է զարգացնել 

միայն խոսքի զարգացման հատուկ պարապմունքների ժամանակ, կամ երբ հատուկ 

ուշադրություն ենք դարձնում նրա խոսքին։ Նախադպրոցական կրթության մեջ ծեսերի 

կարևորության առանձնահատկություններից մեկն էլ այն է , որ երեխայի անձի 

զարգացման բոլոր ոլորտները զուգահեռ զարգանում են ծեսին նախապատրաստվելու 

և այն իրագործելու գործունեության ընթացքում։ 

Երեխաները ծեսի  կազմակերպման ընթացքում շփվում և հաղորդակցվում են։ 

Նրանք յուրովի նախագծում են իրենց անելիքը, քննարկում ընկերների հետ։ Ծեսի 

կազմակերպման ընթացքում դաստիարակը ծեսի ու գործողությունների մասին 

անհրաժեշտ տեղեկություն է հաղորդում։ Երեխաները պատմում են իրենց իմացածը և 

դրան ավելացնում նորը։ Երեխան իր գործունեության բոլոր տեսակների զուգահեռ 

խոսում է, պատմում, թե ինչ է անում, կարծիք հայտնում, նկարագրում, հարց տալիս ու 

պատասխանում հարցերի։ Այս ամենը բնականաբար, խոսքի զարգացման հատուկ 

պարապմունքներից ոչ պակաս նպաստում է երեխայի խոսքային կարողությունների 

զարգացմանը։ Նախ նշենք, երեխան ավելի շատ սովորում է լսածը գործողության 

վերածելով, քան մենակ լսելով։Այդ իսկ պատճառով ծեսերի  և տոների իրագործումը 

երեխաների մասնակցությամբ շատ արդյունավետ միջոց է այդ ամենին հասնելու 

համար, քանի որ ծեսերի կազմակերպումը ամբողջությամբ խաղ է և գործողությունների 

շարան։ 

Ներկայացնենք, թե ծիսական գործողությունները ինչպես են ազդում երեխայի 

խոսքի, ինչպես նաև խոսքին նպաստող մյուս ոլորտների՝ սոցիալական, հուզական, 

մտավոր զարգացման վրա: Շատ կարևոր է երեխային ներգրավել ծեսի 

նախապատրաստական աշխատանքներին։ Այդ նախապատրաստական 

աշխատանքները հիմնականում ծիսական պարագաների պատրաստումն է։ Այս 

գործողության ընթացքում երեխաները հնարավորություն են ունենում նկարելու, 

ներկելու, կտրելու և տարբեր նյութերից ծիսական պարագաներ պատրաստելու։ Այս 

ընթացքում երեխաները խոսում են ծեսի մասին։ Նրանք  իրենց երևակայությամբ կարող 

են հորինել ու ավելացնել նոր դրվագներ, պատմել ու ավելացնել (այսինքն խաղալ) այն 

ինչ իրենց հոգուն ու միջավայրին է հարազատ։ Հենց այն ամենը շատ մեծ ազդեցություն 

է թողնում երեխայի խոսքին նպաստող՝ սոցիալական, հուզական և մտավոր 

զարգացման վրա։ 

 

2.1. Ծիսական խաղերի իրականացում    

Ինչպես գիտենք խաղը երեխայի խոսքի զարգացման ամենակարևոր միջոցն է։ 

Ծեսերի ամբողջական իրականացումը ինքնին կարելի է համարել խաղ, սակայն մենք 

ունենք պարզ ու գեղեցկ ծիսական խաղեր, որոնց իրականացման միջոցով կարելի է 

ունենալ մեծ արդյունք՝ երեխայի  զարգացման հարցում։ Ծեսն այն միջավայրն է, որը 

երեխային տալիս է հնարավորություն խաղալ ազատ կամ ունենալ դերային խաղեր։ 

Ազատ խաղը երեխային տալիս է ինքնադրսևորվելու հնարավորություն։ Ծեսի 

ընթացքում դերային խաղը օգնում է երեխային յուրացնել ծանոթ ու անծանոթ 

երևույթները, հասկանալ դրանց դերն ու նշանակությունը, իրենց վրա որոշակի 

պատասխանատվություն վերցնել, նոր տեղեկություններ ստանալ ու զարգացնել 

ունեցած հմտությունները։ Ծիսական ու մանկական խաղերը ազդում են երեխայի 

խոսքին նպաստող մյուս ոլորտների՝ սոցիալական, հուզական, մտավոր զարգացման 

վրա։ Ինչպես նշեցինք ծեսի իրագործումը ինքնին խաղ է։ Երբ երեխան կատարում է 

երկրագործի աշխատանք՝ դա ևս խաղ է, որ երեխան խաղում է՝ կրկնօրինակելով 

հայրիկին, պապիկին, մայրիկին և այլն։Նա փորում է, ջրում, տնկում։Դա արվում է 

խմբակային, որտեղ երեխան ձեռք է բերում հերթով գործողություն կատարելու, մեկը 

մյուսին զիջելու կարողություն։ 

https://tatevsahakyanblog.wordpress.com/2018/06/14/1967/ 

Ամենակարևորը՝ երեխաները հայտնաբերում են, որ մյուսների հետ խաղալն ու 

աշխատելը հաճելի է։ Այս ամենը շատ արդյունավետ ազդում է երեխայի սոցիալակն 

զարգացուման վրա։ Ծիսական խաղերը շատ դրական է ազդում նաև 

երեխայի  զգացմունքային զարգացման վրա։ Խաղի ժամանակ նրանց մոր 

դրսևորվում է վախեր (օրինակ՝ ձուն կռվեցնելու ժամանակ կարող է իր ձուն կոտրվել), 

հույսեր (որ ամպայման ինքն է հաղթելու), ուրախություն (հաղթելու դեպքում)։ 

Ծիսական խաղը շատ կարևոր ազդեցություն է գործում 

երեխայի մտավոր զարգացման վրա։ Ինչպես գիտենք օրինակ կան  ձվախաղեր ու 

https://tatevsahakyanblog.wordpress.com/2018/06/14/1967/

ընկուզախաղեր, որոնք զարգացնում են երեխայի իմացական հմտությունները։ 

Իմացական հմտությունների հարցում մեծ նշանակություն ունի նաև երեխաների հետ 

կազմակերպած երկրագործի աշխատանքները, ինչի շնորհիվ երեխան ձեռք է բերում 

գիտելիքներ բնության երևույթների մասին և հրստացնում բառապաշարը նոր բառերով։ 

Այդ խաղերի միջոցով նրանք փորձում են կապեր գտնել լսած տեղեկությունների  ու 

կատարած գործուղությունների միջև, ստեղծագործել ու ավելացնել նորը: Նրանք 

փորձարկում են այդ ամենը և սովորում փորձի ու սխալի միջոցով։ Ծիսական երգն ու 

երաժշտությունը մեծ ազդեցություն է գործում երեխայի զարգացման հետևյալ 

ասպեկտների վրա` զգացմունքային, սոցիալական, լեզվական: Յուրաքանչյուր 

մշակույթ ունի սիրո ու փաղանքշանքի երաժշտական դրսևորման իր ուրույն 

պարզունակ օրինակները, որոնք երեխաները հեշտորեն կարող են յուրացնել և դրանց 

միջոցով արտահայտել իրենց զգացմունքները։ Երեխաների զգացմունքների վրա  շատ 

դրական է ազդում այն, երբ նրանք տեղեկանում են, թե ովքեր և երբ են կատարել այդ 

երգերը։ Նրանք ավելի սիրով ու ջերմությամբ են կատարում, ինչի միջոցով էլ 

արտահայտում են իրենց հրճվանքն ու ուրախությունը։ Ծիսական  երգն ու 

երաժտությունը զորեղ միջոց է երեխայի սոցիալական զարգացումը խթանելու համար։ 

Երեխաներին մեծ հաճույք են պատճառում ծիսական այն երգերը, որոնք 

կազմակերպվում են խմբակային և երկխոսության տեսքով։ Ծիսական երգերը իրենց մեջ 

պարունակում են արարողակարգեր, որոնց միջոցով երեխաները գովում են մեկը 

մյուսին, նվիրում ծաղիկներ, քաղցրավենիք, ուտելիք և այլն, ինչն էլ երգի և 

երաժշտության հետ համատեղ էլ ավելի է նպաստում սոցիալական զարգացմանը։ 

Ծիսական  երաժշտությունը կարող է զարգացնել երեխայի լեզվական 

կարողությունները: Մեղեդին հղկում է հիշողությունը ,հետևաբար երեխան կ հիշելով  

երգի  բառերը, զարգացնում է իր բնական խոսքը: Երաժշտությունը զարգացնում է 

բառապաշարը: Երեխաաները կարող է ցանկանալ հորինել իրենց սեփական 

երգերը՝   իմացած կամ ծանոթ մեղեդիների  օգտագործմամբ, այդպիսով պատմելով 

իրենց պատմություններն ու արտահայտելով իրենց անհատական զգացողությունները: 

Քանի որ ազգային ծեսերից շատերը առնչվում են բնության հետ 

(օրինակ՝  Ծաղկազարդ, Համբարձում և այլն) հիմնականում պետք է կազմակերպվեն 

բացօթյա միջավայրում։ Ինչն էլ իր հերթին նպաստում է երեխայի աճի և զարգացման 

համար։  Երեխայի զարգացման բոլոր ոլորտները, այդ թվում՝ խոսքային և մտավորը,  

նկատելիորեն առաջադիմում են բացօթյա միջավայրի հետ շփվելու ընթացքում: 

Երեխայի և բնության հետ ստեղծվում է ներդաշնակ կապ։Ինչպես նաև բացօթյա 

միջավայրը հզոր միջոց է գեղեցիկն ընկալելու։ 

Ներկայացրած  դրույթները  գործնականում կիրառելով  համոզվում ենք, որ իրոք ծեսը 

կարևոր նախապայման ու հարմար միջավայր է երեխայի խոսքի զարգացման, 

աշխարհընկալման ու հաղորդակցման համար: Նախադպրոցական ուսումնական 

հաստատության  սանի համար ազգային ծեսի ճանաչման ամենաարդյունավետ ձևը 

խաղն է, այդպես ավելի տպավորիչ ու հասանելի է, հասկանալի, գործնական: 

Նախակրթարանում գործունեության հիմնական ձևերը իրականացվում են խաղի 

միջոցով: Խաղը զարգացնում է երեխայի  

 ուշադրությունը 

 հիշողությունը 

 երևակայությունը 

 ստեղծագործելու կարողությունը 

 հաղորդակցման  կարողությունը 

 շարժողականությունը 

Նաև համոզվում ենք, որ ծիսական խաղերը ևս շատ դրական ձևով են  ազդում 

երեխայի խոսքին նպաստող ոլորտների՝ սոցիալական, հուզական ու մտավոր 

զարգացման վրա։ 

Երբ երեխաները երկագործի աշխատանք  էին  իրականցնում, շատ պարզ ու 

հստակ պատկերացում ունեցան, թե ինչպես կարելի է ծառերն ու բույսերը խնամել, 

ինչպես ցանել ցորեենը՝ հողում և բամբակի վրա  (ածիկ) զատկի տոնին օգտագործելու 

համար: Պատկերացրին մարդու և  բնության սերտ կապն ու այս ամենը ծիսական 

միջավայրում։ Ըմբռնեցին ծեսի նշանակության կարևորությունը։ Հարստացրին իրենց 

բառապաշար նոր բառերով։ 

Երեխաները սիրով են սովորում և երգում ծիսական երգերը։ Երգի հետ զուգընթաց 

նաև խաղում են։ Սա երեխաների մոտ ձևավորում է որոշակի երաժշտական ճաշակ՝ 

նրանց մոտեցնելով հայ մշակույթի արմատներին։ 

Նրանք հեշտորեն կարողանում են  յուրացնել ազգային երգն ու պարը՝ դրանց միջոցով 

արտահայտելով իրենց զգացմունքները։ 

Թեմատիկ միջոցառումների կողքին այսօր իրենց ուրույն տեղն են զբաղեցնում ազգային 

տոներն ու միջոցառումները` Բարեկենդանը, Զատիկը, Տեառնընդառաջը: Դահլիճը 

ձեւավորվում է ազգային զարդանախշերով, և  նոր շունչ է ստանում ազգային տարազը, 

որով երեխաները զգեստափոխվում և  հոգեպես կապվում են իրենց նախնիների հետ: 

Այս տոները վերածվում են  հանդիսության` շնորհիվ գեղեցիկ, ուրախ երգերի: 

ԳԼՈՒԽ 3. ՀԵՏԱԶՈՏՈՒԹՅԱՆ ԸՆԹԱՑՔԸ 

 

Հետազոտության ընթացքում աշխատել եմ ավագ խմբում, պարապմունքը 

պլանավորել եմ ԳՈՒՍ մոդելի և ԽԻԿ համակարգի օգնությամբ։  

 

3.1.  Պարապմունքի պլան 

Խումբը՝ - Ավագ 

Մեթոդիկան՝ - Ինձ շրջապատող աշխարհ 

Տևողությունը՝ - 25-30ր․  

Թեման՝ - <<Ազգային տոների, ծեսերի կազմակերպման առանձնահատկությունները 

կրթական գործընթացում>> 

Պարապմունքի նպատակները՝ - Ձևավորել ազգային տոների և ծեսերի մասին 

տարրական պատկերացումներ։ Առաջացնել հետաքրքրություն ազգային տոների և 

ծեսերի նկատմամբ։ 

Անհրաժեշտ նյութերը՝ - նկարներ, պաստառներ՝ թեմային համապատասխան։ 

Միջավայրը՝ -  Տվյալ տոնին համապատասխան անհրաժեեշտ պարագաներ։ 

Ակնկալվող վերջնարդյունքը՝ - Կիմանան ազգային որոշ տոների և ծեսերի մասին, 

Վերջնարդյունքը՝ - Իմանան ազգային որոշ տոների և ծեսերի մասին։ 

Կարողունակությունները՝ - Լեզվական և հաղորդակցական, ճանաչողական և 

մոտիվացիոն, մշակութային։ 

Կապը չափորոշչի ոլորտի հետ՝ - Շ(գ), (է), ԽՀ(գ), Ի(գ), (ե), (ը), ՀՍԱ(ա), (գ), (դ), (ե), 

(զ)։ 

 

Ընթացքը 

Խթանում – Երեխաներին նստեցնել սեղանի շուրջը։ Յուրաքանչյուր սեղանին դնել 

ազգային ծեսեր պարունակող նկարներ։ Զրույցի մեթոդով վերհանել երեխաների 

պատկերացումները տոների մասին։ Այնուհետև մտագրոհի մեթոդով երեխաները 

արտահայտում են իրենց մտքերը։ 

Իմաստի ընկալում – Դաստիարակը տալիս է նախնական գիտելիքներ ազգայի ծեսերի 

մասին։ Այնուհետև հարցեր․  

 Ի՞նչ տոներ գիտեք։ 

 Ո՞րն է ձեր ամենասիրելի տոնը։ Ի՞նչու։ 

 Ձեր ընտանիքում ի՞նչ տոներ եք նշում։ 

 Որ տոնը ե՞րբ են նշում։ 

Աշխուժացնող վարժություն 

Զատկի տոնն է այսօր մեզ մոտ, 

Հավաքվել ենք միասին 

Եկեք արագ ձվեր ներկենք 

Ու ձվախաղ կազմակերպենք։ 

Կշռադատում – Յուրաքնաչյուր սան պատմում է սեղանին դրված տոնի մասին։ 

Պարապմունքն ամփոփել հարցերի միջոցով և վերջում երգել տոներին նվիրված 

երգեր։ 

Դաստիարակ՝  

 Ի՞նչ սովորեցիք այսօր տոների և ծեսերի մասին 

 Արդյո՞ք նշում եք այդ տոները ձեր ընտանիքում 

Պարապմունքի ավարտին ելույթով հանդես եկան մանկապարտեզի մեթոդիստը 

և մանկավարժը։ 

Մեթոդիստը իր խոսքում նշեց, որ դաստիարակը պարապմունքի ընթացքում 

հասավ իր նպատակին, այնուհետև հավելեց․ 

- Մանկապարտեզում է սկսվում մանկական աշխահաճանաչմանն ուղղված 

տարրական գիտելլիքների յուրացումը։ Այնտեղ է որ նրանց մեջ սերմանվում 

է սեր դեպի ընտանիքը, հայրենիքը, ինչպես նաև սեր ազգային 

ավանդույթների և մշակույթի նկատմամբ և մարդուն այնքան անհրաժեշտ 

բարության առաջին ծիլերը։ 

Նա անդրադարձավ դաստիարակի կողմից հետազոտվող թեմային 

նախադպրոցական կրթության մեջ, որովհետև այն միտված է 

ազգասիրության, ազգային արժեքները կրելու գերագույն նպատակների 

իրականացմանը։ 

Մանկապարտեզի մանկավարժը կարևորեց երեխաների հայեցի 

կրթությունը և դաստիարակությունը, ինչպես նաև քրիստոնեական 

տարրական գիտելիքների և ավանդույթերի իմացության 

անհրաժեշտությունը։  

Երեխաները իրենց զգում էին ազատ, անկաշկանդ։ Պրապմունքն անցավ 

ուրախ և առողջ մթնոլորտում։ 

ԵԶՐԱԿԱՑՈՒԹՅՈՒՆ 

 

  

Այսպիսով՝ ինձ համար ամենակարևորը այն էր, որ երեխաները լավ իրազեկվեն 

ազգային ծեսերի ժամանակ կատարվող արարողակարգերին։ 

Պրապմունքի ընթացքում հասել եմ իմ նպատակներին՝ սերմանելով հարգանք 

ժողովրդական ավադույթների նկատմամբ և, որ ազգային արժեքները չմոռացվեն։  

Ես կցանկանայի, որպեսզի դաստիարակները իրենց հետագա աշխատանքների 

ընթացքում պարբերաբար իրականացնեն ազգային ծեսերի և տոների մասին 

պարապմունքներ, գործունեության ընթացքում՝ միջոցառումների, տիկնիկային 

թատրոնների, բեմականացումերի ժամանակ ներկայացնեն ազգային ծեսերը։ 

ԳՐԱԿԱՆՈՒԹՅԱՆ ՑԱՆԿ 

 

<<Ծեսը ծիսակարգը և սովորույթը, որպես մշակույթի ժառանգման և փոխանցման 

մեխանիզմներ>> - Ա․Կ․Գեղամյան 

<<Հայկական ծեսերը>> - Ռիմա Ռստկյան 

<<Ազգային տոներ>> - Ա․ Սարգսյան 

